
Monumentu eta eraikin interesgarriak

1. GAZTELUKO PLAZA

Irufiearen bihotza dela esan daiteke, erdigune nagusia. Izan ere, funtsezko gunea izan da
Irufieko historian zehar. Haren izenak Xabier kalearen aldean kokagunea zuen gaztelua
du jatorri. 1405. urteaz geroztik bertan egin ziren errege-erreginek edo hiriko jauntxoek
antolatutako ospakizunak. Halaber, plaza honetan egin ziren zezenketak 1385. eta 1844.
urteen artean, harik eta zezen-plaza finkoa eraiki zuten arte.

2. NAFARROAKO JAUREGIA
XIX. mendearen amaieran eraiki zuten, eta bertan dute egoitza hala Gobernuko Lehendaka-
ritzak nola hainbat administrazio-bulegok. Kalean jendeak Diputazioa esaten dio.

3. SAN NIKOLAS ELIZA

San Nikolas eliza izen bereko Erdi Aroko burguaren erdigune erlijiosoa izan zen, eta
eginkizun militar eta defentsibo garrantzitsua bete izan zuen bertako biztanleendako. XII.
mendeko gotorleku-eliza erromanikoa da, gotikorako trantsiziokoa. Barnealdean, ganga eta
absidea gotiko estilokoak dira. Tenpluaren gainontzeko parteak zistertarrak dira. 1924an
zaharberritu zuten. Barnealdean badu organo barroko handi bat, 1769. urtekoa, hiriko
onena. 1888an eraikitako arkupeek inguratzen dute eliza.

4. GENDULAINGO KONDEEN JAUREGIA

Gendulaingo jauregia XVIII. mendekoa da. Eraikina apaindura gutxikoa da, soila eta sen-
doa. Jauregia Kontseiluko plazan dago. Plaza txikia da, eta fatxada barrokoek eta Neptu-
noren iturriak inguratzen dute.

5. NAVARRO-TAFALLAREN JAUREGIA
XVIII. mendeko bigarren erdialdian eraiki zuten, eta jauregi-arkitektura barrokoaren adiera-
zpide ederra da. lkusgarria da oso haren teilatu-hegal dotorea.

6. UDALETXEA

Hiru burguek —Nabarreria, San Zernin eta San Nikolasek— bat egiten zuten lekuan du
kokalekua Udaletxeak. Izan ere, burguek 1423. urtean egin zuten bat, Karlos Ill.a Pres-
tuak Batasunaren Pribilegioa aldarrikatu zuenean. Fatxadan barroko berantiarra eta XVIII.
mendeko neoklasikoa uztartzen dira, eta eraikinaren gainontzeko parteak XX. mendekoak
dira. Balkoi nagusitik jaurtitzen dute sanferminak iragartzen dituen suziria, eta bertan ere
ematen zaio amaiera festari, Pobre de mi ospetsuarekin.

7. SAN ZERNIN ELIZA

San Zernin eliza Erdi Aroko burgu zaharraren erdigune erlijiosoa izan zen, eta eginkizun
militar eta defentsibo garrantzitsua bete izan zuen bertako biztanleendako. Tenplua XIII.
eta XV. mendeetako eraikin gotiko sendoa da, arkupedun atarikoa. Bi defentsa-dorre ditu,
eta horietako batek oilar itxurako haize-orratza du goialdean. Atariaren aurrean “putzua”
dago. Bertan, tradizioak dioenaren arabera, lrufieko zaindaria den Saturdi apezpikuak hi-
riko lehendabiziko kristauak bataiatu zituen.

8. KONDESTABLEAREN JAUREGIA ETA SARASATE MUSEOA

Jauregi-etxe hau Irufieko jauregi-arkitektura hiritarraren isla da. 1550. eta 1560. urteen
artean eraiki zuten, Luis Beaumont Leringo IV. Konde eta Nafarroako Kondestablea izan
zenaren aginduz. Jauregia apezpiku-egoitza izan zen 150 urtez, eta behin-behineko Uda-
letxea, zortzi urtez, 1752az geroztik. Egun, Irufieko Udalarena da, eta zaharberritutakoan,
jendearentzat ireki zuten, 2008. urte bukaeran. 1997. urtean Interes Kulturaleko Ondasun
izendatu zuten. Lehenengo solairuan, Sarasate Museoa bisitatu daiteke, non Pablo Sara-
sate musikari paregabearen bizitzari eta obrari loturiko zenbait objektu ikusgai baitaude.
Hona horien artean aipagarrienak: José Llaneces pintoreak 1894. urtean musikariari egin
zion erretratua, Mariano Benlliurek brontzean egindako bustoa eta musikari nafarrak jotzen
zituen bi biolin eta piano bat.

9. COMPTOS GANBERA

Ansoleaga kalean dago. Hasiera batean jauregi bat izan zen; ondoren, Erresumako Kontuen
Auzitegia kokatu zuten bertan, 1524. eta 1836. urteen artean. Erakunde honi 1836an
kendu egin zioten eginkizun hori, eta 1980an berriz ere eman zioten kontu publikoak
kontrolatzeko organo autonomoaren izaera. XIIl. mendeko Erdi Aroko eraikin hau dugu,
hain zuzen, lrufieko gotiko zibilaren adibide bakartzat. Kanpoaldean, nabarmenak dira
sarrera nagusiko arku zorrotza, leiho zorrotz txikiak eta XVIIl. mendearen erdialdean ja-
rritako armarria, non Espainiako errege-armak agertzen diren. Barrualdean, Nafarroako
erregealdi ezberdinen txanponak daude gordeta, bai eta finantzen inguruko kontsultak
egiteko erregeek sinatutako zenbait agiri ere. Kanoi zorrotzeko gangaz estalitako pasabide
txiki batek lorategi eder batera garamatza. Lorategiak putzu bat du erdian.

10. REDIN ETA CRUZATARREN JAUREGIA
Eraikin hau antzinako etxetzar errenazentista da, zeina XVII. mendean eraberritu baitzuten.
Berrikuntzaren ondorioz, hainbat osagai barroko ditu eraikinak. Armarriari eutsi dio.

11. EZPELETAREN JAUREGIA
Irufieko jauregi-arkitektura barrokoaren adierazpiderik bikainena da, pilastrak eta arma-
rriaz apaindutako ateburua horren erakusbidea direlarik.

12. SAN LORENTZO ELIZA

Eliza honek balio sentimental handia du, bertan San Fermin kapera baitago. Egungo
fatxada 1901ekoa da. Florencio Ansoleagak diseinatu zuen eta aurretik zegoen fatxada
barrokoa ordezkatu zuen. Barnealdeak gurutze grekozko oinplanoa du, lauki batean sartu-
ta. Ikusgarriak dira kupulek osatzen duten irudi geometrikoa eta goialdeari buru ematen
dion linterna.

13. AGUSTINDAR ERREKOLETEN BASILIKA
Gortesau-arkitekturaren adierazpena den basilika hau 1624. urtean eraiki zuten.

14. PORTALE BERRIA
Hemendik zabaldu zuten, Felipe Il.aren aginduz, harresiaren barrutia, 1571. urtean. Portalea-
ren arkua inguratzen duten dorre bikietako batean Carlos V.aren inperio-armarria ikus daiteke.

15. NAFARROAKO MUSEOA

Irufieko museorik garrantzitsuena da. Andre Mari Errukizkoaren Ospitalea izandakoan
dauka egoitza, eta oraindik dirau ospitale haren fatxadak. Nafarroako historiaren berri ema-
ten diguten zenbait bilduma arkeologiko eta artistiko biltzen ditu, hala nola —nabarmenak
aipatzeagatik— Irufieko katedral erromanikoaren klaustroko kapitelak edo Leireko monas-
teriotik ekarritako kutxeta, zeina bolizko kutxeta hispano-musulmanaren ale paregabea
baita. Erromatarren garaiko mosaiko garrantzitsuak ere badira, Teseorena, kasu. Pinturari
dagokionez, merezi du bisita egitea museoko artelanik gorenari, hau da, Goyak sinatutako
San Adriango markesaren erretratuari.

16. DOMINGO SANTUAREN ELIZA

Eliza XVI. mendekoa da, eta fatxada, barrokoa, XVIll.ekoa. Barruan, Barrokoko eta Errena-
zimentuko erretaula ederrak daude, bai eta zenbait pintura interesgarri eta XVIl. mendeko
organo bikaina ere.

17. SAN JOAN APAIZGAITEGIA ETA UDAL AGIRITEGIA

Eraikinak harlanduzkoak ditu basamenduak, eta adreiluzkoak, solairuak. Fatxadan, erai-
kina egin zenean ohikoak ziren apaingarri barrokoak ikus daitezke, bai eta San Joanen
estatua ere. lzan ere, santu horren izena eman zioten apaizgaitegiari, fundatzailearen
patronimikoa ere delarik.

18. ERREGE-ERREGINEN JAUREGIA / ARTXIBO NAGUSIA

Maiatzaren Biaren kalean, Navarreriako leku pribilegiatu batean, Nafarroako Errege-erregi-
nen jauregi zaharra dago, zeina San Pedroren, Erregeordearen edo Kapitaniako jauregiaren
izenak ere izan baititu. XIl. mendekoa da, 1190. urte ingurukoa, garai hartan agindu

baitzuen Antso Vl.a Jakitunak jauregi hori eraikitzeko. Rafael Moneok egin ditu eraikina
zaharberritzeko lanak, Nafarroako Errege Artxibo Nagusiaren egoitza bihurtzeko.

19. ALDAPAKO SAN FERMIN BASILIKA
Basilika hau bazegoen, jada, Erdi Aroan. Egungo egitura, baina, 1701ekoa da.

20. ROZALEJO MARKESAREN JAUREGIA
Fatxada diseinu barrokokoa da, soiltasuna du ezaugarri nagusi, eta harri noblean egindakoa
da, hiru mailatan antolatua.

21. ANDRE MARIA ERREGINAREN KATEDRALA

XIV. eta XV. mendeetan eraiki zuten, aurretik tenplu erromaniko bat zegoen lekuan. Ventura
Rodriguezen lan gorena den fatxada neoklasikoaren atzean tenplu gotiko zoragarria dago,
haren erdiko nabeak 26,8 metroko garaiera duelarik. Eraikinean soiltasuna nagusitzen
da, non argia XVI. mendeko beirateak eta beste beirate modernoagoak dituzten leihate
zorrotzetatik sartzen baita. Andre Mariaren irudia, zilarrez estalitako tailu erromanikoa,
tenpluaren burualdean dago. Erdiko nabean, Karlos Ill.a Prestuaren eta haren emazte
izandako Leonorren hilobia dago, XV. mendeko eskultura gotikoaren adibide paregabea.
Santo Tomasen edo Caparrosoren erretaula bereziki baliotsu eta interesgarria da. Klaustroa
Katedraleko harribitxia da, eta mundu osoan gotiko estiloan aurki daitekeen eraikin gore-
netako bat. Gingil-arkuak, mainelak, gangak eta era askotako eskultura multzo dotoreez
apaindutako ateak ditu. Kalonjeen sukalde gotikoa eta gotiko ingeles estiloko errefektorioa
ditugu Katedralaren beste aretoak. Errefektorioan Elizbarrutiko museoa dago, eta haren
baitan arte sakratuaren bilduma baliotsu bat.

22. ARTZAPEZPIKU-JAUREGIA

Andre Maria Erreginaren plazan dago, eta XVII. mendean eraiki zuten, lrufieko apez-
pikuen egoitza izateko. lrufiean den barrokoaren adierazle nagusietako bat da. Zoka-
loa harlanduzkoa da, hormak, bistako adreiluzkoak, eta arku galeria batek ematen dio

buru eraikinari. Bi portada ditu, estilo churriguereskoko apaindurekin. Gaur egun, apez-
pikutzak egiten dituen jarduera guztien administrazio-egoitza da. Elizbarrutiko artxiboa eta
artzapezpikuaren etxebizitza ere bertan daude.

23. LABRIT PILOTALEKUA
Pilotaleku estali honetan, euskal pilotan aritzen da, hau da, Nafarroan gehien errotutako
kiroletako batean.

24. SAN AGUSTIN ELIZA
Egungo eliza XVI. mendean eraiki zuten, eta garai hartan ohikoa zen komentu-oinplanoa dauka.

25. GOYENECHETARREN JAUREGIA
XVIII. mendean eraiki zuten, eta salbuespena da barrokoko arkitektura zibilean, kubikoa
eta hiru fatxadakoa baita.

26. ENTZIERROAREN MONUMENTUA
Rafael Huerta eskultoreak egindakoa da. Eskulturak bere horretan atxiki du mutilen eta
haien atzetik segika dauden zezenen lasterketaren unea.

27. SAN BARTOLOME GOTORLEKU TXIKIA
XVIIl. mendean eraikia, hauxe da, dudarik gabe, abiapunturik onena harresietan barnako
ibilbidea hasteko. Irufieko Gotorlekuen Interpretazio Zentroa bertan dago.

28. BALUARTE

Irufieko hirigunearen erdi-erdian dago, hiriko sarrera nagusiekin ezin hobeki komunikatu-
rik. Eraikina granito gris ilunez estalita dago, eta Nafarroako kultur jardueren eta biltzarren
ezinbesteko erreferentzia bilakatu da.

29. ZIUDADELA

Harresiz inguratutako gotorlekua da, Felipe Il.aren aginduz 1571. eta 1645. urteen artean
eta Anberesko gotorlekuaren ereduari jarraituz eraikia. Pentagono erregularra osatzen du
eta 5 bastioi ditu angeluetan. Hauxe bide dugu Errenazimentu espainiarraren arkitektura
militarrean eredurik hoberena. Errenazimentu estiloaren soiltasuna agerikoa da portada
nagusian, non oroitarri batek gogora dakarkigun obren hasierako data. 1808. urtean,
Frantziako tropek hartu zuten. 1888an, bestalde, bastioi batzuk bota zituzten, hiri berria
eraikitzen hasteko. Egun, Ziudadela hiriko landare-hausporik handiena da, eta bere luba-
narro, bastioi eta pabilioietan hala aisialdi eta kirol jarduerak nola erakusketak eta kultur
jarduerak egiten dira.

30. TACONERA PARKEA

Irufieko parkerik zaharrena eta ederrena da. Lorategiz ederki hornitutako gunea da, eta
bertan vienar kafetegi polit bat eta Julian Gayarre tenorearen monumentua daude. Bere
ezaugarririk adierazgarriena, baina, harresietako lubanarroetan biltzen den fauna dugu:
oreinak, adarzabalak, paumak eta hainbat anatido.

31. MEDIA LUNA PARKEA

Irufieko lorategirik zaharrenetako bat da. Hiriko harresien mutur batean dago, eta hainbat
behatoki ditu, Arga ibaiari begira. Victor Eusak diseinatu zuen 1935ean. Uraskek, hesiek,
pergolek eta tamaina handiko zuhaitzek zedarritzen dute gune hau, eta horien erdian Pablo
Sarasate biolin-jotzailearen monumentua dago.

32. YAMAGUCHI PARKEA ETA PLANETARIOA

Yamaguchi parkea japoniar erara antolatutako berdegune handia da. 1997an inauguratu
zuten, eta San Frantzisko Xabierkoa XVI. mendean bizi izan zeneko hiri japoniarraren izena
eman zioten. Irufieak senidetze hitzarmena du hiri horrekin. Parkearen barruan, Plane-
tarioa dago, unibertsoko misterioen berri ematen diguna. Bertan dibulgazio zientifikoko
erakusketak eta topaketak egiten dira.

33. PARLAMENTUA

Auzitegi ohia edo Justizia Jauregi zaharra ere deritzote Parlamentuaren eraikinari. 1892an
eraiki zuten, Nafarroako Jauregiarekin aurrez aurre, Sarasate pasealekuari, hirigintzaz
bezainbatean, buru emateko. Iragan mendearen amaieraz geroztik bertan garatu zen Nafa-
rroako goi mailako jardun judiziala. Egun, Nafarroako Parlamentuaren egoitza da.

34. FORUEN MONUMENTUA

Monumentu hau herri-harpidetza bitartez jasotako diruaz eraiki zuten, German Gamazo
orduko Ogasun ministroak abiatutako proiektuaren karietara Nafarroako Foru Eraentzaren
alde sortutako defentsa-mugimenduaren omenez; izan ere, Gamazoren proiektua bertan
behera geratu zen. Manuel Martinez de Ubago arkitektoak egin zuen. Obrak 1903. urtean
amaitu ziren. Monumentuaren bost aldeetan, Nafarroako Erresumako bost merindadeetako
armarriak daude irudikaturik: Irufia, Tutera, Lizarra, Erriberri eta Zangozakoa, hurrenez hu-
rren. Merindadeen armarri handien azpian eta monumentoaren perimetroan hogei armarri
heraldiko daude —Nafarroako beste horrenbeste hiribildu eta herritakoak— eta bost plaka,
foruei buruzko inskripzioekin. Angeluetan, marmolezko bost irudi alegoriko daude: Justizia,
Historia, Autonomia, Bakea eta Lanaren alegoriak, hain zuzen. Monumentuari buru emanez,
Nafarroaren alegoria den brontzezko emakume-irudi bat dago. Eskuineko eskuan, Nafarroako
armarriaren kateen puska bat darama, eta ezkerrekoan, pergamino bat, Foru Legea hitzekin.

35. HARRESIAK

Gaztelak Nafarroa konkistatu eta erantsi zuenetik, 1512-1515ean, lrufia espainiar
koroaren gune aurreratua bihurtu zen, Frantziari aurre egiteko orduan. Hurrengo hiru
mendeetan zehar, helburu bat izan zuen Nafarroak: muga babestea, gerta zitezkeen inba-
sioetatik. Hori horrela, XVI. mendearen bukaerako gotorlekuak eta harresiak defentsarako
ezinbesteko bitartekoak bilakatu ziren, eta, aldi berean, hiriaren zabalkunde horizontala
eragotzi zuten. Harresiaren mutur banatan dauden bi lorategiek —Media Lunak eta Tacone-
rak— hiri zaharraren iparraldeko mugak zedarritzen dituzte.

